
Hati ya Kuhitimu Kisomo cha Sekondari Kenya (K.C.S.E)
MAAGIZO:
a) Andika jina lako na nambari yako ya mtihani katika nafasi ulizoachiwa hapo juu.
b) Tia sahihi yako kisha uandike tarehe ya mtihani katika nafasi ulizoachiwa hapo juu.
c) Jibu maswali manne pekee.
d) Swali la kwanza ni la lazima.
e) Maswali hayo mengine matatu yachaguliwe kutoka sehemu nne zilizobaki; yaani; 
Riwaya, Tamthilia, Ushairi, Hadithi Fupi . 
f) Majibu yote lazima yaandikwe kwa lugha ya Kiswahili
g) Karatasi hii ina kurasa 6 zilizopigwa chapwa
h) Watahiniwa ni lazima wahakikishe kwamba kurasa zote za karatasi hii zimepigwa chapa sawasawa na kuwa maswali yote yamo.
KWA MATUMIZI YA MTAHINI PEKEE.
	Swali
	Upeo
	Alama

	1
	20
	

	
	20
	

	
	20
	

	
	20
	

	Jumla
	80
	










SEHEMU A:FASIHI SIMULIZI                                                                        (ALAMA 20)           
1. LAZIMA
Hamkuona jinsi tulivyowapiga mabao
Hamkuona vile tuliwachezea kama watoto,tuliwachenga kila mara
Hamkuona waliponea tundu la sindano tungewapiga mabao kumi na mbili
Ingekuwaje timu mbovu kama hii kucheza na miamba kama sisi?
Niliwafunga baada ya sekunde wakati ule nitashindwaje leo?

Maswali
a) i)Tambua kipera kinachodokezwa na maelezo haya na ukifafanue.     		 (alama 2)
ii) Fafanua sifa zozote sita za kipera ulichotambua katika (a)                   		(alama 6)
b)  i) Wewe ni miongoni mwa wale wanaotambiwa ngano katika kikao cha utambaji wa ngano.Fafanua mambo sita ambayo unaweza kuchangia ili kufanikisha uwasilishaji wa utambaji.		(alama 6)		                                                   
ii) Umeanza mikakati ya kukusanya data kupitia mbinu ya mahojiano. Eleza changamoto sita ambazo unaweza kukumbana nazo nyanjani.                                                              		  	(alama 6)                                                    



SEHEMU B:TAMTHILIA
Timothy M.Arege :Bembea ya Maisha
Jibu swali swali la 2 au la 
2. Mama!Mamangu mzazi ni mboni ya jicho kwetu.Ananihitaji kipindi hiki cha lala salama.
a) Eleza muktadha wa dondoo hili.						(alama 4)
b) Tambua mbinu tatu za lugha zinazojitokeza katika dondoo hili.       	 (alama 3)
c) Fafanua sifa za mhusika ‘mamangu mzazi’ ukirejerea tamthlia nzima.	(alama6)

d)Fafanua majukumu ya elimu katika jamii kwa mujibu wa tamthlia ya Bembea ya Maisha. (alama 7)								            		
au
3. “Sara: Si neno mama!(kimya).Hakuna kizuri kijacho kwa urahisi.Mazuri hutoka mbali na wakati mwingine yana hadithi za kutisha.Maisha yetu ni mfano wa mbegu iliyopandwa .Mbegu hiyo haina budi kuoza kwanza ndipo ioteshe mche upendezao.”
 a) Changanua mtindo katika dondoo hili.			          					 (alama 8)

b) “Sasa hali ni tofauti. Tamaduni,mila na desturi zetu zimezidi kuyakubali mabadiliko.”
i) Eleza nafasi ya msemaji wa kauli katika (b),katika kuendeleza tamthilia husika.        		 (alama 6)       	                                                                                                        

ii) Wahusika mbalimbali katika tamthilia ya Bembea ya Maisha wamebuni mikakati mwafaka ili kujikomboa kutokana na kauli zilizopigiwa mstari.Fafanua mikakati sita kutoka tamthliani.                     	(alama 6)                                                                            

SEHEMU C: RIWAYA
Clara Momanyi: Nguu za Jadi
Jibu swali la 4 au 5
4. Hakujua akimbilie wapi.Sasa afanye nini?Alilitupia lile jinyama lakini likahepa.Alihisi maisha yake yamo hatarini.
a) Yaweke maneno haya katika muktadha wake.		   	         	   	(alama 4)
b) Kwa kutoa mfano,tambua mbinu mbili za lugha katika dondoo hili 	 	  (alama2)
c) Fafanua umuhimu wa mandhari katika riwaya hii.             	          		  (alama 6)
d) Jamii ya nchi ya Matuo imesheheni vikwazo ambavyo vinakaa kama nguu,na kutoka jadi nguu hizi zimeathiri kwa upana usawa katika jamii.Tathmini kauli hii kwa hoja sita.		(alama 6)                        				                                           
                                                       au
5. Hivyo,alitaka kubadili hali hata kama ilimaanisha kukitia kichwa chake kinywani mwa simba. Alitaka kuliokoa jahazi lililokuwa likielekea mwambani kwa kasi. Lakini angeliweza vipi kupambana na utandu wa mahasidi hao? 
a) ) Fafanua umuhimu wa anayerejelewa dondooni katika kukuza na kuendeleza vitushi riwayani. (alama 4)	 b) Eleza sababu za mrejelewa kutaka kufaulisha kauli iloyopigiwa mstari.				(alama 10)									            
c) Mwandishi wa riwaya ya Nguu za Jadi amefanikiwa kutumia mbinu ya majazi katika kukuza wahusika na mandhari mbalimbali riwayani.Fafanua kwa kutolea mifano sita.					(alama 6)						                                 
SEHEMU D: USHAIRI
Jibu Swali la 6 au 7
 6. Soma shairi lifuatalo kisha ujibu maswali.		       	           
 Barabara.
Barabara bado ni ndefu
Nami tayari nimechoka tiki
Natamani kuketi
Ninyooshe misuli
Nitulize akili

Lakini
 
Azma yanisukuma
Mbele ikinihimiza kuendelea
Baada ya miinuko na kuruba
Sasa naona unyoofu wake
Unyoofu ambao unatisha zaidi.

Punde natumbukia katika shimo 
Nahitaji siha zaidi ili kupanda tena,
Ghafla nakumbuka ilivyosema
Ile sauti zamani kidogo
“Kuwa tayari kupanda na kushuka”.

Ingawa nimechoka 
Jambo moja li dhahiri
Lazima niifuate barabara
Ingawa machweo yaingia
Nizame na kuibuka
         
Nipande na kushuka
Jambo moja nakumbuka: Mungu
Je, nimwombe tena?  Hadi lini?
Labda amechoshwa na ombaomba zangu
Nashangaa tena!

Kitu kimoja nakiamini
Lazima niendeleee kujitahidi kwa kila hatua mpya
Nijikokote kuiandama hii barabara yenye ukungu
Nikinaswa na kujinasua,
Yumkini nitafika mwisho wake
Ikiwa wangu mwisho haitauwahi kabla.
				                              (Timothy Arege)
Maswali:
(a) Taja aina ya shairi hili.					                    	(alama 2)
(b) Eleza toni ya shairi hili.							(alama 2)
(c) Fafanua dhamira ya shairi hili.						(alama 2)
(d) Bainisha vipengele vifuatavyo vya kimtindo katika shairi hili.		(alama 3)
(i) Tanakuzi
(ii) mbinu rejeshi
(iii) Taswira
(e) Eleza umuhimu wa maswali balagha katika shairi.			(alama 2)
(f) Andika ubeti wa mwisho kwa lugha nathari.				(alama 4)
(g) Eleza matumizi ya mistari mishata katika shairi hili.			(alama 2)
(h) Eleza muundo wa shairi hili.						(alama 3)   
                                         
AU


7. Soma shairi  hili kisha uyajibu maswali;
Jicho, tavumiliaje, kwa hayo unayo?
Kicho, utasubirije, maonevu yapitayo?
Kwacho, lijalo nalije, nimechoka vumiliyo
Naandika!

Moyo, unao timbuko, maudhi tusikiayo
Nayo, visa na mauko, wanyonge yawakutayo,
Kwayo, sina zuiliko, natoa niyahisiyo
Naandika!

Hawa, wanatumuliya, dhiki wavumiliayo
Hawa, mamiya, na mali wazalishayo
Hawa, ndo wanaumiya, na mafia wakutayo
Naandika!

Hawa, sioni wengine, kwao liko angamiyo
Hawa, huwapa unene, watukufu wenye nayo
Hawa, bado ni wavune, kwa shida waitikayo
Naandika!

Bado, wawapo mabwana, wenye pupa na kamiyo
Bado, tofauti sana, kwa pato na mengineyo
Bado, tuling’owe shina, ulaji pia na choyo.
Naandika!



Maswali
a) Malenga wa shairi hili alidhamiria kufafanua  masuala kadhaa yanayokumba Jamii.Taja manne ya masuala haya kwa kurejerea shairi.                 							(alama 4)                                                             
b) Tambua bahari za shairi hili kwa kuzingatia vigezo vifuatavyo;  			 (alama 4)
  i) vina
  ii) kibwagizo 
  iii) idadi ya vipande 
  iv)  mishororo    						                                                                                                               
c) Kwa kutoa mifano,tambua  mbinu mbili ambazo mshairi ametumia kutosheleza mahitaji ya kiarudhi.				                                         						(alama2)
d) Tambua kwa mifano mbinu mbili za kimtindo alizotumia mshairi.  		 (alama4)
e) Andika ubeti wa nne katika lugha nathari.                                          		(alama 4)
f)Tambua na ueleze toni katika shairi hili.                                              		 (alama 2)

SEHEMU E: HADITHI FUPI
D.Lutomia  na Phibbian Muthama: Mapambazuko ya
Machweo na Hadithi Nyingine
8.Fadhila za Punda
Alipozidiwa akapoteza fahamu.Fahamu zilipomrudia,maumivu yakamvamia.Mumewe hakuonekana,amejiendea na kumwaacha afilie mbali.Alilia machozi yakamwisha. 
a)Eleza muktadha wa dondoo hili.                                         				 (alama 4)
b)Taja mbinu mbili za lugha zilizotumika katika dondoo hili.               		 (alama 4)
c)Fafanua mbinu nne za kutambua sifa za mhusika anayerejelewa.  		 (alama 4)                                           
d)Kwa kurejelea hadithi “Fadhila za punda” onyesha kwa hoja nane  ufaafu  wa mdokezo wa methali ufuatao: maskini akipata makalio hulia bwata kwa kutolea  mifano mwafaka hadithini.	(alama 8)					           


HUU NDIO UKURASA WA MWISHO ULIOPIGWA CHAPA

Ukurasa  7 wa 7

